
سهردهمی زوو ئهگهر مرۆڤ بههۆی بهکتریای سترێپتۆکۆکهوه 
تووشی ملهخڕه بووبایه ئهوا دهکرا تای ڕۆماتیسمی و ههوکردنی 
گورچیلهی لێ بکهوێتهوه، بهڵام له سویدی ئهمڕۆییدا ئهو جۆره 

ئهنجامانه فره دهگمهنن.  له بهرئهوه هیچی دیکه پێویست بهوه ناکا 
ههموو ئهوانهی که ههڵگری بهکتریای سترێپتۆکۆک له قوڕگیاندان 

بدۆزرێنهوه و چارهسهریان بۆ بکرێ.

چارهسهر به ئانتیبیوتیکهکان
ئهگهر وا ههڵبسهنگێنرێ که ئانتیبیوتیک  سوودی ههیه ئهوا 
یهکهم جار پێنیسیلین دهدرێ به نهخۆش لهبهرئهوهی له دژی 

بهکتریای سترێپتۆکۆکدا فره کاریگهره. له دوای دوو تا سێ ڕۆژی 
چارهسهرکردن به ئانتیبیوتیک ئیدی مهترسی تووش کردنی خهڵک 

نامێنێ.

ئهگهر پێویست نهکا ئانتیبیوتیک بهکارمههێنه، چونکه بهکتریا 
به سوودهکانی ناو لهشیشت له ناو دهبا. ههروهها ئانتیبیوتیکهکان 
ئازاری لاوهکیی وهکو سکچوون و پهڵهی پێستیان لێ دهکهوێتهوه. 
ههروهها ئانتیبیوتیکهکان وا دهکهن که بهکتریاکان له بهرامبهری 

ئانتیبیوتیکهکان زیاتر خۆ بگرن، ئهوهش وا دهکا که له کاتی 
چارهسهر کردنی ئهو ههوکردنه سهختانهی به هۆی بهکتریاوه 

دروست دهبن ئانتیبیوتیکهکان کاریگهرییان لاواز ببێت.

ئامۆژگاریی پێویست
� شلهمهنی و حهبی قوڕگ دهکرێت ئێش کهم بکهنهوه. 	

� �داو و دهرمانی هێورکهرهوه دهکرێ به پێی پێویست به کار 	
بهێنرێن، بۆ نمونه پاڕاسێتامۆل یاخود ئیبوپڕۆفێن. 

� �دهستهکانت زۆر بشۆ بۆ ئهوهی بهری گواستنهوهی نهخۆشی 	
بگیرێ. 

ئاگادار به
ئهگهر بارودۆخت خراپتر بوو یاخود دوای سێ چوار ڕۆژ باشتر 

نهبووی ئهوا دیسان پهیوهندیی بکه به پزیشکهوه.  ئهگهر هاتوو به 
سهختیی توانیت دهمت باش بکهیتهوه یاخود شت قووت بدهی ئهوا 

پهیوهندی بگرهوه. دهشکرێ بۆ نمونه ئاوسانی قوڕگت ههبێ، که له 
ئهنجامی ئاوسانی گلاندی گهرووهوه دروست دهبێت.

زۆربهی ههره زۆری ههوکردنهکانی قوڕگ له دوای 
حهوتوویهک له خۆیانهوه چاک دهبنهوه، جا به هۆی 

بهکتریاوه دروست بووبن یان به هۆی ڤایرۆسهوه.  ئهگهر 
ئازاری گهرووت ههبێ و له ههمان کاتیشدا ئاوت له لووت 

بێ، گڕیی یاخود کۆخهت لێ بێ و ههندێک جار تات لێ 
بێ، ئهوا ئهوه نیشانهیهکی بههێزی ئهوهیه که  ئهوه به 
هۆی ڤایرۆسێکی ههڵامهتهوه دروست بووه. ئهوههنگین 

پێویسته لێ بگهڕێی که ههوکردنهکه لهخۆیهوه چاک 
ببێتهوه چونکه پێنیسیلین هیچ کاریگهرییهکی نیه له سهر 

ڤایرۆس. ههندێک جار دهکرێ ئهو قوڕگئێشهیه ههفتهیهک 
بمێنێتهوه.

ئهگهر تهنیا قوڕگت بێشێ  به بێ ئاو له لووت هاتن، گڕیی یاخود 
کۆخه، واته به هۆی ملهخڕهوه، ئهوا ههوکردنهکه ههندێک جار 
بههۆی بهکتریاوهیه، له پێش ههمووشیانهوه سترێپتۆکۆک.  له 

کاتی ههبوونی ملهخڕهیهکی سوکدا ئانتیبیوتیک بێسوده. له کاتی 
ملهخڕهی ئاسایی یاخود سهختدا که هۆکارهکهی سترێپتۆکۆک بێ، 
پێویستیی ئانتیبیوتیکهکان له گۆڕێدایه.  له کاتی تووش بوون به 

ملهخڕهی سهختدا ئانتیبیوتیکهکان دهکرێ ماوهی بهردهوامیی ئهو 
ئێشهت دوو تا سێ ڕۆژ کورت بکاتهوه.

 ئایا پزیشک دهتوانێ له ڕێگای ئهنجامدانی
  پشکنینهوه ئهوهی بۆ ڕوون بێتهوه که پێنیسیلین

 بۆ تۆ سودی ههیه یان نا؟
ئهگهر قوڕگت بهێشێ به بێ ئهوهی کۆخه، گڕیی یان ئاو له 
لووت هاتنت ههبێ و ههروهها تا ت لێ بێ )زیاتر له 38.5 

پله(، و ئاوسانی گرێ لیمفهکانی مل یاخود پهڵهی سپی له سهر 
لهوزهکانت ههبێ، ئهوا سهتی پهنجا ههوکردنهکه بههۆی بهکتریای 

سترێپتۆکۆکهوهیه.  لهبهرئهوهی که ناکرێ بهچاو ببینرێ که ئایا 
هۆکاری ههوکردنهکان بهکتریای سترێپتۆکۆکه یان نا ئهوا پزیشک 

دهکارێ پشکنینێکی خێرا ئهنجام بدا بۆ ئهوهی که بۆی ڕوون بێتهوه 
که ئایا پێنیسیلین کاریگهریی ههیه یان نا. پزیشک زۆر به دهگمهن 

دهتوانێ سود له پشکنینی خوێن وهربگرێ.

ئهوهی که منداڵ، به تایبهتیش منداڵانی تهمهنی باخچهی ساوایان، 
ههڵگری بهکتریای سترێپتۆکۆک ده گهروویان دان، شتێکی فره 
بهربڵاوه. لهبهر ئهوه ئهگهر منداڵ نیشانهی ڕوون و ئاشکرای 

ملهخڕهی نهبێ ئهوا پزیشک پشکنینی خێرای بۆ ئهنجام نادا. تهنیا 
ههڵگربوون  بیانوو نیه بۆ بهکارهێنانی ئانتیبیوتیکهکان.


